
Shri Kartikeya Ashtottarashatanamavali

శ్రీకార్తికేయాష్టోత్తరశతనామావలిః 

ధ్యానమ్ -

సిన్దూరారుణకాన్తిమిన్దువదనం   కేయూరహారాదిభిః
దివ్యైరాభరణైర్విభూషితతనుం   స్వర్గస్య  సౌఖ్యప్రదమ్  ।

అమ్భోజాభయశక్తికుక్కుటధరం రత్నాఙ్గరాగాంశుకం
సుబ్రహ్మణ్యముపాస్మహే  ప్రణమతాం  భీతిప్రణాశోద్యతమ్  ॥

ఓం బ్రహ్మవాదినే  నమః । బ్రహ్మణే  । బ్రహ్మబ్రాహ్మణవత్సలాయ   । బ్రహ్మణ్యాయ  ।
బ్రహ్మదేవాయ  । బ్రహ్మదాయ  । బ్రహ్మసఙ్గ్రహాయ   । పరాయ । పరమాయ
తేజసే ।మఙ్గలానాఞ్చ  మఙ్గలాయ  । అప్రమేయగుణాయ  ।మన్త్రాణాం
మన్త్రగాయ  ।సావిత్రీమయాయ  దేవాయ । సర్వత్రైవాపరాజితాయ  ।మన్త్రాయ  ।
సర్వాత్మకాయ । దేవాయ । షడక్షరవతాం వరాయ । గవాం పుత్రాయ  ।
సురారిఘ్నాయ నమః ।౨౦
ఓం సమ్భవాయ నమః । భవభావనాయ । పినాకినే । శత్రుఘ్నే  ।
కూటాయ । స్కన్దాయ  ।సురాగ్రణ్యే  ।ద్వాదశాయ ।భువే ।భువాయ ।
భావినే ।భువఃపుత్రాయ  । నమస్కృతాయ ।నాగరాజాయ ।సుధర్మాత్మనే ।
నాకపృష్ఠాయ  । సనాతనాయ ।హేమగర్భాయ ।మహాగర్భాయ ।
జయాయ నమః । ౪౦
ఓం విజయేశ్వరాయ నమః । కర్త్రే । విధాత్రే । నిత్యాయ । అనిత్యాయ ।
అరిమర్దనాయ  ।మహాసేనాయ ।మహాతేజసే । వీరసేనాయ । చమూపతయే ।
సురసేనాయ ।సురాధ్యక్షాయ । భీమసేనాయ । నిరామయాయ । శౌరయే ।
యదవే ।మహాతేజసే । వీర్యవతే । సత్యవిక్రమాయ  ।
తేజోగర్భాయ నమః ।౬౦
ఓం అసురరిపవే నమః ।సురమూర్తయే ।సురోర్జితాయ  । కృతజ్ఞాయ  ।
వరదాయ । సత్యాయ । శరణ్యాయ ।సాధువత్సలాయ ।సువ్రతాయ  ।
సూర్యసఙ్కాశాయ । వహ్నిగర్భాయ । రణోత్సుకాయ । పిప్పలినే ।
శీఘ్రగాయ  ।రౌద్రయే  ।గాఙ్గేయాయ  । రిపుదారణాయ । కార్తికేయాయ ।

ప్రభవే  । క్షాన్తాయ నమః ।౮౦
ఓం నీలదంష్ట్రాయ  నమః ।మహామనసే । నిగ్రహాయ  । నిగ్రహాణాం  నేత్రే ।
దైత్యసూదనాయ  । ప్రగ్రహాయ   । పరమానన్దాయ  । క్రోధఘ్నాయ  ।
తారకోఽచ్ఛిదాయ । కుక్కుటినే । బహులాయ ।వాదినే । కామదాయ ।
భూరివర్ధనాయ  । అమోఘాయ । అమృతదాయ । అగ్నయే । శత్రుఘ్నాయ  ।
సర్వబోధనాయ । అనఘాయ నమః । ౧౦౦
ఓం అమరాయ నమః । శ్రీమతే  । ఉన్నతాయ । అగ్నిసమ్భవాయ ।
పిశాచరాజాయ ।సూర్యాభాయ । శివాత్మనే । సనాతనాయ నమః । ౧౦౮
ఇతి శ్రీస్కన్దమహాపురాణే   మాహేశ్వరఖణ్డాన్తర్గతే    కుమారికాఖణ్డే
శ్రీకార్తికేయాష్టోత్తరశతనామావలిః    సమ్పూర్ణా ॥

